
Na osnovu člana 56. Zakona o organizaciji organa uprave u Federaciji Bosne i Hercegovine (''Službene novine Federacije Bosne i Hercegovine'', broj 35/05) člana 72., stav 6. Zakona o izvršenju budžeta Tuzlanskog kantona za 2026. godinu („Službene novine Tuzlanskog kantona“, broj: 18/25, 3/26 i 8/26) i Poglavlja III tačka 2. Tabela 1. redni broj 4., Programa mjera zdravstvene zaštite životinja na području Tuzlanskog kantona za 2026. godinu, broj: 04/1-20-017698/26, od 03.06.2026. godine, na koji je Vlada Tuzlanskog kantona dala saglasnost Odlukom, broj: 02/1-20-17698-2/26, od 16.06.2026. godine, a u vezi sa članom 124. Zakona o veterinarstvu („Službene novine Federacije Bosne i Hercegovine“, broj: 46/00), Ministar poljoprivrede, šumarstva i vodoprivrede d o n o s i 


O D L U K U
           o finansiranju troškova mjera veterinarskog javnog zdravstva za 2026. godinu

I

		Ovom Odlukom odobrava se finansiranje troškova mjera veterinarskog javnog zdravstva, za 2026. godinu, iz sredstava planiranih Budžetom Tuzlanskog kantona za 2026. godinu, razdjel 14, glava 01, potrošačko mjesto 0001, u iznosu od ukupno  15.000,00 KM (slovima: petnaesthiljadakonvertibilnihmaraka  i 00/100).

II 

            Sredstva iz tačke I ove Odluke obezbijediće se iz sredstava predviđenih Programom mjera zdravstvene zaštite životinja na području Tuzlanskog kantona za 2026. godinu poglavlje III, tačka 2. Rashodi, Tabela 1. redni broj 4. „Troškovi mjera veterinarskog javnog zdravstva“, na području Tuzlanskog kantona za 2026. godinu i to za:
a) potrebe uzimanja službenih uzoraka u sklopu službenih kontrola subjekata u poslovanju sa hranom i monitoringa u iznosu od 10.000,00 KM,
b)  slanja dijagnostičkog materijala na Veterinarski fakultet Sarajevo (sumnja na zarazne bolesti zoonotičnog karaktera) u iznosi od 5.000,00 KM.

            Uzorci uzeti u sklopu provođenja dijagnostičkih, preventivnih i drugih mjera, službenih kontrola i monitoringa, koji se finansiraju iz Programa, dostavljaju se veterinarskom zavodu kantona i to u skladu sa članom 79. Zakona o veterinarstvu FBiH.

III

Sredstva će se doznačiti korisnicima (veterinarskom zavodu kantona i veterinarskim organizacijama sa područja Tuzlanskog kantona).

1. Sredstva iz tačke II podtačka a) ove Odluke, biće doznačena Veterinarskom zavodu kantona na način da, nakon što Kantonalni veterinarski inspektor Kantonalne uprave za inspekcijske poslove Tuzlanskog kantona, u okviru Plana sprovođenja službenih kontrola za 2026. godinu dostavi uzorke, zapisnike o službenom uzorkovanju hrane i provedenog monitoringa Veterinarskom zavodu Tuzlanskog kantona, te isti izvrše dijagnostička ispitivanja. Veterinarski zavod je dužan podnijeti zahtjev za podmirenje troškova Ministarstvu poljoprivrede, šumarstva i vodoprivrede Tuzlanskog kantona (u daljem tekstu: Ministarstvo), a krajnji rok za podnošenje zahtjeva je 10.12.2026. godine. 
Uz zahtjev je potrebno priložiti: zapisnike o službenom uzorkovanju hrane i provedenog monitoringa kantonalnog veterinarskog inspektora koji je poslao dijagnostički materijal na ispitivanje, nalaz laboratorijskog ispitivanja.

2. Sredstva iz tačke II podtačka b) ove Odluke - slanje dijagnostičkog materijala na Veterinarski fakultet Sarajevo (sumnja na zarazne bolesti zoonotičnog karaktera) doznačiti će se veterinarskim organizacijama koje posjeduju važeće rješenje o ispunjavanju propisanih uslova za obavljanje navedenih poslova, u slučaju potrebe dostavljanja dijagnostičkog materijala na Veterinarski fakultet, kod sumnje na bolesti zoonotičnog karaktera. 
Prihvatljivi troškovi po ovoj mjeri su rad doktora veterinarske medicine po jedinici mjere te putni troškovi nastali slanjem dijagnostičkog materijala.
Veterinarske organizacije su dužne podnijeti zahtjev Ministarstvu sa dokazom o slanju materijala i prijemu uzorka na Veterinarski fakultet, te dostaviti rezultat dijagnostičkog ispitivanja uz zahtjev ili najkasnije u roku pet dana od dobijanja rezultata dijagnostičkog ispitivanja. 
                                                                  
IV

Za realizaciju ove Odluke zadužuje se Ministarstvo i Ministarstvo finansija Tuzlanskog kantona.

V

Ova Odluka stupa na snagu danom donošenja, a bit će objavljena u ''Službenim novinama Tuzlanskog kantona''.




         Bosna i Hercegovina  	M I N I S T A R
Federacija Bosne i Hercegovine
     TUZLANSKI KANTON 	mr. Fedahija Ahmetović
   Ministarstvo poljoprivrede,
     šumarstva i vodoprivrede

[bookmark: _GoBack]Broj: 04/1-07-11-19211/26
Datum: 22.06.2026. godine


O b r a z l o ž e nj e 
uz Odluku o o finansiranju troškova mjera veterinarskog javnog zdravstva za 2026. godinu
Odredbama Zakona o veterinarstvu ("Službene novine Federacije Bosne i Hercegovine" broj: 46/00) propisana je obaveza da kantoni u svojim budžetima osiguravaju sredstva, i to za: isplatu naknada za ubijene i zaklane životinje i uništene predmete tokom provođenja naređenih mjera, podmirenje troškova za prevenciju, suzbijanje i iskorjenjivanje zaraznih bolesti kod životinja koje su od posebnog interesa za kanton, podmirenje dijela troškova za vještačko osjemenjivanje krava, obilježavanje životinja i drugih zootehničkih i zoohigijenskih mjera, podmirenje dijela troškova provođenja mastitis testa.
S obzirom na naprijed navedeno, kao i na potrebu za unaprijeđenje zdravlja životinja na području Tuzlanskog kantona, Ministarstvo je donijelo Program mjera zdravstvene zaštite životinja na području Tuzlanskog kantona za 2026. godinu, uz saglasnost Vlade Tuzlanskog kantona.
Članom 139. istog zakona su definisani poslovi i nadležnosti kantonalnog veterinarskog inspektora.
Veterinarska inspekcija provodi inspekcijski nadzor u pogledu poštivanja propisa koji se odnose na: zaštitu zdravlja životinja, zaštitu i dobrobit životinja, veterinarsku djelatnost i u drugim administrativnim područjima kada je određeno posebnim propisom.
U skladu sa Pravilnikom o visini naknade i načinu raspodjele sredstava za obavljene veterinarsko-zdravstvene preglede i kontrolu na teritoriji Federacije BiH („Službene novine Federacije BiH“, broj: 51/11,55/12, 5/16 i 62/21) kad veterinarsko-zdravstveni pregled i kontrolu obavljaju mjerodavni kantonalni veterinarski inspektori, naknade u iznosu od 80% su prihod budžeta kantona i namijenjeni su za provođenje mjera zdravstvene zaštite životinja i veterinarskog javnog zdravstva na području kantona. Za utrošak navedenih sredstava Ministarstvo donosi Program utroška i jedan primjerak dostavlja Federalnom ministarstvu. 
S obzirom na naprijed navedeno, kao i na potrebu za unaprijeđenje zdravlja životinja na području Tuzlanskog kantona, Ministarstvo poljoprivrede, šumarstva i vodoprivrede Tuzlanskog kantona (u daljem tekstu: Ministarstvo) je donijelo Program mjera zdravstvene zaštite životinja, na području Tuzlanskog kantona, za 2026. godinu, na koji je data saglasnost Vlade Tuzlanskog kantona (u daljem tekstu: Program), u skladu sa članom72., stav (6). Zakona o izvršenju budžeta Tuzlanskog kantona za 2026. godinu („Službene novine Tuzlanskog kantona“, broj: 18/25, 3/26 i 8/26).
Sredstva prikupljena po naprijed navedenom osnovu, rasporediti će se u skladu sa ovim Programom, i to shodno propisanoj namjeni,  za provođenje mjera zdravstvene zaštite životinja i mjera veterinarskog javnog zdravstva.
Sredstva za potrebe provođenja mjera veterinarskog  javnog zdravstva, ukoliko finansijska sredstva nisu obezbjeđena sa viših nivoa vlasti, rasporediti će se za potrebe uzimanja službenih uzoraka u sklopu službenih kontrola subjekata u poslovanju sa hranom i slanja dijagnostičkog materijala na Veterinarski fakultet Sarajevo (sumnja na zarazne bolesti zoonotičnog karaktera).
Ukupna sredstva za realizaciju Programa u 2026. godini, u visini od 600.000,00 KM, trošit će se za Podmirenje dijela troškova za vještačko osjemenjivanje krava, naknadu za eutanazirane životinje, troškove provođenja mjera zdravstvene zaštite životinja po naređenju Kantonalne uprave za inspekcijske poslove Tuzlanskog kanton i troškove mjera veterinarskog javnog zdravstva, troškove provođenja mjera dijagnostičkog ispitivanja na brucelozu i tuberkulozu muških životinja starijih od 12 mjeseci, troškove kontrole zdravlja vimena krava u laktaciji (CMT) i Izolaciju i identifikaciju uzročnika mastitisa sa antibiogramom (kod krava sa pozitivni, CMT testom) i troškove eutanazije, na način i u visini, kako slijedi

Tabela 1.
	Vrsta
	Namjena
	Plan za 2025.
	Participacija KM/grlu
	
Participacija ukupno/KM


	Goveda
	Podmirenje dijela troškova za vještačko osjemenjivanje krava (prvi puta) 
za period od  01.01.2026. do 30.06.2026. godine
za period od 01.07.- 30.11.2026. godine
	6.500 grla
6.500 grla
	20.00 KM
20,00 KM
	
130.000,00 KM
130.000,00 KM

	
	Naknada za eutanazirane životinje
	
	-
	
50.000,00 KM

	
	Troškovi provođenja mjera zdravstvene zaštite životinja po naređenju Kantonalne uprave za inspekcijske poslove Tuzlanskog kantona

	
	-
	

15.000,00 KM

	
	Troškovi mjera veterinarskog javnog zdravstva:
· za potrebe uzimanja službenih uzoraka u sklopu službenih kontrola subjekata u poslovanju sa hranom, 
·  slanje dijagnostičkog materijala na Veterinarski fakultet Sarajevo (sumnja na zarazne bolesti zoonotičnog karaktera)

	
	-
	
10.000,00 KM

            5.000,00 KM



	
	Troškovi provođenja mjera dijagnostičkog ispitivanja na brucelozu i tuberkulozu muških životinja starijih od 12 mjeseci 
	1400 grla  
	        25,00 KM
	
35.000,00 KM


	
	a) Kontrola zdravlja vimena krava u laktaciji (Kalifornija mastitis test – CMT)
b) Izolacija i identifikacija uzročnika mastitisa sa antibiogramom (kod pozitivnih CMT testova)
	     8200 grla
     
       800       
     uzoraka
	         15,00 KM

         36,00 KM
	
          123.000,00 KM
            28.800,00 KM

	
	Troškovi eutanazije
	
	-
	
   10.000,00 KM

	
	Neraspoređena sredstva
	
	
	   63.200,00 KM

	
	UKUPNO
	
	
	
        600.000,00 KM



Uzorci uzeti u sklopu provođenja dijagnostičkih, preventivnih i drugih mjera, službenih kontrola i monitoringa, koji se finansiraju iz Programa, dostavljaju se veterinarskom zavodu kantona i to u skladu sa članom 79. Zakona o veterinarstvu FBiH.

